
Alòske pwason se yon pati enpòtan nan yon rejim nitritif ak varye, fanm ansent yo dwe okouran sou danje ki ka genyen nan manje pwason yo peche nan wiso, rivyè, lak, basen dlo ak dlo lanmè ki toupre rivaj nan Massachusetts. 

Pwason se yon pati enpòtan nan yon rejim nitritif ak varye. Men, fanm ansent, manman k ap bay tete ak fanm ki ka vin ansent pa dwe manje okenn pwason yo peche nan dlo dous oswa kèk pwason ak fwidemè nan kèk dlo lanmè ki toupre rivaj nan Massachusetts. Gen risk tou nan pwason sa yo pou timoun ki pako gen 12 an yo e timoun sa yo dwe swiv enstriksyon sa yo tou.  
Gen plis enfòmasyon sou konsèy espesifik sou konsomasyon ki disponib pou kèk dlo dous yo te teste nan :          www.mass.gov/dph/fishadvisories oswa lè w rele 617-624-5757.
Poukisa kèk pwason ak fwidemè pa bon pou fanm ansent manje ?
Kèk pwason ak fwidemè ka gen ladan yo pwodui chimik ki ka lakoz pwoblèm pou ou ak pou sante bebe w la. Konsèy sa a pa valab pou pwason yo elve nan lak ak basen dlo.  Yo fè elvaj pwason sa yo nan kouvez pou pwason epi yo lage nan lòt dlo lib. Kidonk, pa gen anpil chans pou yo ta pase ase tan nan yon lak oswa nan yon basen dlo pou yo ta gentan kontamine. 
KI PWODUI CHIMIK YO JWENN NAN PWASON AK FWIDEMÈ SA YO ? 
Mèki ak PCB yo se pwodui chimik ki plis enkyete nou yo. Mèki se yon metal yo jwenn natirèlman nan anviwonnman an. Men, estasyon elektrik yo ki itilize chabon yo degaje mèki tou. Yon fwa l fin degaje nan lè a, li ka al byen lwen epi l al tonbe sou tè a ak nan dlo yo. PCB yo se pwodui chimik lèzòm fè. Yo te entèdi yo nan ane 1970 yo. Men, kòm yo te konn itilize yo nan yon pakèt bagay, yo ka toujou jwenn PCB nan anviwonnman nou epi yo antre nan manje nou yo. 

Kijan pwodui chimik ak metal yo antre nan pwason yo ?
Pwodui chimik ak metal yo antre nan pwason yo akoz polisyon nan dlo ak sediman ki genyen kote yo viv yo. Lè gwo pwason yo manje ti pwason yo, yo manje tou pwodui chimik ki nan ti pwason yo.   
Kijan pwodui chimik sa yo afekte lasante ? 
Mèki afekte fetis k ap devlope, bebe ki nan tete, ak jenntimoun. Ti kantite mèki ka andomaje sèvo a menm anvan timoun nan fèt. Anpil mèki ka afekte kijan timoun yo aprann, panse, konpòte yo ak devlope pi devan nan lavi yo. Timoun ki te ekspoze a mèki nan vant manman yo ka gen kèk sentòm menm si manman yo pa santi okenn sentòm. 

Èske gen yon mwayen pou netwaye oswa kwit pwason an pou elimine pwodui chimik yo ? 
No. Si yon pwason gen mèki, pa gen okenn fason yo ka retire pwodui chimik la. Yo pa ka retire l ni netwaye l ni kwit li yon jan pou ta elimine mèki a. 
Èske pwodui chimik sa yo ka afekte adilt ak timoun ki pi gran yo ?
Wi. Lè nivo a wo anpil, pwodui chimik sa yo ka afekte lasante adilt ak timoun ki pi gran yo. Kèk nan pwodui chimik sa yo ka afekte memwa w oswa konpòtman w. Yo ka fè po w ap pike w oswa l san sansasyon. Yo sispèk gen kèk ladan yo ki lakoz pwoblèm nan fwa ak kèk tip kansè. 
Èske mwen ak fanmi m nou dwe sispann manje pwason konplètman ?
Non. Pa ditou ! Pwason bon pou ou ak fanmi w. Se yon bon sous pwoteyin ki pa gen anpil grès, epitou li ka pwoteje w kont maladi kè. Si w ansent, w ap bay bebe tete oswa w ka vin ansent, oumenm ak pitit ou yo ki pako gen 12 an ka manje pa semèn an tout sekirite 12 ons (apeprè 2 repa) pwason oswa fwidemè ki pa nan dokiman sa a ki bay konsèy sou pwason an. Pou w evite ekspoze a yon nivo pwodui chimik ki ka fè w ditò, manje pwason ak fwidemè ki soti plizyè kote diferan, tankou pwason komèsyal ak pwason ak fwidemè yo peche nan lanmè lè moun ap peche pou amizman. 
Èske m ka manje ton ? 
Wi. Ton "light (lejè)", ki gen mwens mèki ladan l, men se pa sa ki make "Chunk White (blòk ton blan)" (ki rele tou albacore). Fanm ansent, fanm ki ka vin ansent ak manman yo ki ap bay tete pa dwe manje plis pase 12 ons pa semèn. Timoun piti piti yo ak timoun ki gen 1 an oswa 2 an dwe manje mwens pase 12 ons pa semèn.  
Enstriksyon sou manje ki bon pou fanm ansent, fanm ki ka vin ansent, manman k ap bay tete yo ak timoun ki pako gen 12 an :  

Bon pou manje : 
· Pwason yo elve nan wiso, rivyè, lak ak basen dlo nan Massachusetts
· Gwo kantite mori, eglefin (haddock), flet (flounder) ak pollock 

Pa manje : 
· Pwason yo peche nan dlo dous tankou nan wiso, rivyè, lak ak basen dlo nan Massachusetts*
· Oma ki soti nan pò New Bedford 
· Espadon (swordfish), reken, taza (king mackerel), tilefish ak biftèk ton 
· Tasègal (bluefish) yo peche nan kòt Massachusetts yo 
· Oma, flet, mye (soft-chell clams) ak bivalve ki soti nan pò Boston yo. 

Enstriksyon sou manje ki bon pou tout moun 

Pa manje : 
· Pwason ak fwidemè ki soti nan zòn ki toupre pò New Bedford la 
· Oma tomalley (sibstans mou ak vèt la ki nan kavite kò oma a) 



* Gen plis enfòmasyon sou konsèy espesifik sou konsomasyon ki disponib pou kèk dlo dous yo te teste nan www.mass.gov/dph/fishadvisories oswa lè w rele nan 617-624-5757
 (
Pou plis enfòmasyon  
Pou plis enfòmasyon sou kijan pou w chwazi pwason ki bon pou manje, tanpri kontakte : 
Bureau of Environmental Health (Biwo lasante anviwonnmantal)
MA Department of Public Health (Depatman lasante piblik Massachusetts la)
 
250 Washington Street, 7th Floor , Boston, MA 02108
Telefòn : 617-624-5757 | Faks : 617-624-5777 | Tele-enprimè : 617-624-5286 
www.mass.gov/dph/environmental_health

